
sþ. 651. Tillaga til þingsályktunar
um bætta landhelgisgæzlu og björgunarstarfsemi við strendur íslands.

Flm.: Sigurður Bjarnason, Gunnar Thoroddsen, Ingólfur Jónsson,
Sigurður Kristjánsson.

Alþingi ályktar að kjósa 5 manna milliþinganefnd til þess að framkvæma
ýtarlega rannsókn á því, hvernig landhelgisgæzlu og björgunarstarfsemi við strendur
íslands verði bezt og haganlega st komið fyrir. Nefndin skal sérstaklega athuga,
hvaða gerð og stærð varðskipa henti bezt, hvernig nota megi flugvélar í þjónustu
landhelgisgæzlu og björgunarstarfa og hvernig yfirstjórn þessarar starfrækslu verði
örugglegast fyrir komið.

Niðurstöður af rannsókn þessari skal rik isstjórrrin leggja fyrir næsta reglu-
legt Alþingi.

Kostnaður við störf nefndarinnar greiðist úr ríkissjóði.

Greinargerð.

Saga Íslenzku landhelgisgæzlunnar mun þingi og þjóð í svo fersku minni, að
óþarfi er að rekja hana hér. Hún hefur vaxið frá lítilli byrjun samhliða gæzlu
fyrrverandi sambandsþjóðar okkar til umsvifamikils starfs, sem við einir berum
af allan vanda og virðing. Og rétt er að gera sér ljóst, að hún snertir ekki aðeins
okkur eina, heldur einnig aðrar þjóðir, sem stunda hér fiskveiðar. Lélega skipu-
lögð og starfrækt landhelgisgæzla er því ekki aðeins þjóðinni til hins mesta tjóns
inn á við, heldur líka til mikils álitshnekkis út á við.

Kröfurnar til landhelgísgæzlunnar hafa vaxið jafnt og þétt og eiga eflaust eftir
að aukast enn. En því miður virðist lítt skiljanleg deyfð hafa ríkt hjá ráðamönn-
um ríkisins gagnvart þessari þjónustu, þannig að henni hefur á undanförnum ár-
um hrakað æ meira, svo að nú má hún kallast í fullkominni vanrækslu. Má segja,
að þar sé engum einum um að kenna, heldur öllum aðilum, bæði Alþingi, ríkis-
stjórnum og útgerðarstjórn. Og þó hefur ekki vantað óskir og kröfur um betri
skipan þessara mála bæði frá almenningi og samtökum sjómanna.

Fyrir þremur árum var borin fram' á Alþingi tillaga til. þingsályktunar um
svipuð efni og þessi. Var hún mjög ýtarlega rædd af þáv. fjárveitinganefnd, er leit-
aði umsagnar ýmissa aðila um málið og or sakaði, að samþykkt var þingsályktun,
þar sem Alþingi fól ríkisstjórninni að láta fara fram ýtarlega rannsókn á því,
hvernig landhelgisgæzlunni yrði bezt og haganlegast fyrir komið, og jafnframt að
leggja niðurstöður þessarar rannsólmar fyrir Alþingi eins fljótt og unnt væri.

Eins og áður er sagt, eru síðan liðin þrjú ár, og ekki hefur bólað á þessari
rannsókn enn þá, en hins vegar hefur á þessum tíma ýmislegt gerzt, sem sízt bendir
til þess, að núverandi fyrirkomulag sé vænlegt til frambúðar. A sama tíma og allir
hér á landi, jafnt einstaklingar sem félög og opinberar stofnanir, hafa stórkost-
lega endurbætt og byggt upp alla starfsemi sína með framtíðina fyrir augum, hefur
ekkert verið gert á þessu sviði, sem nokkurt gagn hefur verið í.

Í þessu sambandi er og rétt að minna á, að ekki alls fyrir löngu fóru fram ú

Alþingi umræður um stækkun landhelginnar, og kom í ljós í þeim umræðum, að
þar virtust allir einhuga um, að slíkt væri mjög æskilegt, en hins vegar væri rétt
að fara gætilega í þessum efnum, þar sem hér væri um mál að ræða, er snerti
mjög ýmsa nágranna okkar. Mundi það eflaust styrkja aðstöðu okkar í þeim efn-
um, ef við sýnduni þessum málum meiri sóma með betri skipulagningu réttarvörzl-
unnar við strendur landsins.

Það er skoðun flm. þessarar tillögu nú sem fyrr, að frumskilyrði þess, að
landhelgísgæzla og björgunarstarfsemi við strendur íslands verði örugglega rekin,



sé, að sérstök sjálfstæð stofnun hafi með höndum stjórn hennar undir yfirumsjón
þess ráðherra, sem fer með landhelgismál. Höfuðverkefni slíkrar stofnunar ætti
i stuttu máli að vera þetta:
1. Að sjá um gæzlu íslenzku landhelginnar samkvæmt þeim lögum og reglum,

sem á hverjum tíma gilda um þau efni.
2. Að halda uppi lögum og rétti á hafinu við Ísland utan landhelginnar eftir

þeim alþjóðasamþykktum og venjum, er gilda um þau efni.
3. Að skipuleggja og samræma björgunarstarfsemina og bátagæzluna hér við land

í sambandi við slysavarnafélögin.
4. Að sjá um framkvæmd fiskirannsókna, hafrannsókna og sjómælinga við Ísland

í samráði við þær stofnanir, sem hafa þessi mál með höndum í landi, og að
sjá um, að ætíð sé fyrir hendi hæfur skipakostur til þess.

Raunverulega eru engar skýrslur til um landhelgisgæzluna á undanförnum ár-
um, nema reikningur yfir það, hve mikið hefur verið greitt til hennar. ÞÓ er vitað,
að sum skipanna, sem nefnd voru varðskip, komu ekki nálægt gæzlu árum saman,
heldur voru í alls konar flutningum, bæði fyrir ríki og einstaklinga. Á sama tíma
hafa svo verið leigðir ýmsir bátar, skráðir sem fiskiskip, sem hafa verið sendir í
"gæzlu". Ekki er vitað, að sumir þessara báta hafi nokkur þau plögg, sem þeir
geta sannað með starfsemi sína, ef þess væri krafizt, og ýmsir þeirra hafa ekki einu
sinni haft löglega áhöfn til landhelgisgæzlu. Fyrir utan það hafa þessir bátar iðu-
lega verið litlir, gamlir og úr sér gengnir á alla lund, og hinn eini útbúnaður þeirra
fram yfir aðra báta af svipaðri stærð --- til hins virðulega starfs, - hefur raunveru-
lega verið sá, að settur var um borð í þá maður með kaskeiti og gyllta hnappa, fær-
anlegt náðhús og síðan dreginn að hún íslenzki tjúgufáninn.

Um sérstaka menntun og þjálfun yfirmanna til starfans er það skemmst að
segja, að þar hafa kröfurnar um svonefnt varðskipapróf aldrei komizt lengra en ú
pappírinn. Virðist þó augljóst, að kröfurnar til menntunar yfirmanna þessara skipa
ættu sízt að vera minni en annarra skipsmanna, enda hefur það verið krafa lög-
gjafans.

Kjarni þessa máls er, að núverandi ástand íslenzkrar landhelgisgæzlu og björg-
unarstarfsemi er óviðunandi. A þvi verður að verða mikil og skjót breyting til
batnaðar, ef ekki á að hljótast mikið og ,varanlegt tjón af. íslendingar hljóta að
sjálfsögðu að miða aðgerðir sinar í þessum málum við fjárhagslegt bolmagn sitt.
Annað væri fráleitt. En á miklu veltur fyrir álit landsins og hagsmuni þjóðar-
innar, að ekki verði látið reka á reiðanUIll um umbætur á þessu sviði. Hér er um
stórmál að ræða, sem ekki verður stungið svefnþorn. Þess vegna er þessi tillaga
fram komin.


